
EKSTRAKTI I PROCESVERBALIT

té mbledhjes sé gjashté té Kuvendit té Komunés sé Prishtinés, mbajtur mé 16.5.2013, e
cila filloi né orén 11:00.

Né mbledhje morén pjesé: prof.dr. Isa Mustafa, kryetar i Komunés, dr. Avdullah Hoti,
nénkryetar i Komunés, Sami Hamiti, kryesues i Kuvendit, késhilltarét: Hazir Borovci,
Shaip Hajrizi, Bekim Gashi, Ismail Kasumi, Musli Mehaj, Hetem Kupina, Avdush
Dobratiqi, Vjollca Dibra - Ibrahimi, Rrahman Ismajli, Rexhep Mustafa, Valon Hiseni,
Premtina Rakovica, Muhamet Nura, Vjollca Rizani, Ajnishahe Azemi, Mustafé Krasniqi,
Sarandé Sadriu, Arta Krasniqi, Luan Jusufi, Sali Krasniqi, Tefik Mehmeti, Fetah Salihu,
Naime Osmani, Bajram Selimaj, Agim Krasniqi, Flamur Shala, Nexhmije Berisha, Shefki
Gashi, Shefqet Sylejmani, Aziz Pacolli, Remzi Pacolli, Milazim Vitia, Naim Makolli,
Donika Surdulli, Nerxhivane Vitia, Sofije Kllokoqgi, Shemsi Veseli, Skénder Regica,
Liridon Restelica, Besa Halimi - Zagragja, Lumnie Rama, Astrit Hasani, Meliza
Haradinaj, Mejreme Berisha, Besa Rafuna, Kimet Zeqa, Feti Mehdiu, Sadri Ramabaja,
Afeérdita Veliu dhe Engin Beyoglu.

Morén pjesé edhe drejtorét e drejtorive, pérfaqésues té Ministrisé sé Pushtetit Lokal, té
OSBE - s¢, té INPO-sé dhe té mjeteve té informimit.

Mbledhjen e kryesoi Sami Hamiti, kryesues i Kuvendit.

Para se té fillonin me rendin e dités, Shefqet Sylejmani i njoftoi té€ pranishmit se mé 27
prill té kétij viti, me vendimin e Kryesisé sé degés, dega e AAK-sé Qendra e Prishtinés, ka
kaluar né LDK, edhe uné si kryetar i saj. Duke gené se isha edhe kryetar i GP t&¢ AAK-sg,
jap doréhegje nga kjo pozité.

Kryesuesi i njoftoi té pranishmit se edhe Shefki Gashi, ish-shef i GP té LDD-s¢, i
bashkohet GP té LDK-sé.

Lidhur me rendin e dités, Feti Mehdiu béri njé sugjerim lidhur me pikén e shtaté. Aty ku
thuhet “Qytetar nderi i Komunés sé Prishtinés”, mjafton té jeté “Qytetar nderi i
Prishtinés”.

Kryesuesi gjithashtu tha se pika e gjashté e rendit té dités “Propozimvendimi pér garanci
té borxhit”, hiqet nga rendi i dités, pasi qé kemi nevojé t'i béjmé edhe disa analiza té tjera.

Me hegjen e pikés sé gjashté nga rendi i dités, u konstatua se njézéri miratohet ky

Pika e paré
Njézéri u miratua ekstrakti i procesverbalit té mbledhjes sé pesté té Kuvendit.
Pika e dyté

Lidhur me Propozimvendimin pér miratimin dhe lénien né dispozicion pér diskutim
publik té Projektplanit zhvillimor komunal pér periudhén 2013-2020, kryesuesi hapi
diskutimin.

Behgjet Musliu, drejtor i Drejtorisé sé Urbanizmit, Ndértimit dhe Mbrojtje sé Mjedisit,
tha se me Ligjin pér planifikim hapésinor, éshté paraparé hartimi i planeve rregulluese,
né kompetencén komunale edhe plani zhvillimor komunal. Plani zhvillimor komunal
éshté niveli mé i larté i planifikimit nga kompetenca e pushtetit lokal, pérkatésisht
Kuvendit té Komunés. Bazuar né kété dispozité ligjore, Kuvendi i Komunés, me
Vendimin nr. 01-35-490, té datés 12.3.2009, ka nxjerré Vendimin pér fillimin e hartimit té
Planit zhvillimor komunal. Né bazé té kétij vendimi, pra nga kompetencat gé rrjedhin
nga ligji dhe ky vendim, Drejtoria e Urbanizmit, Ndértimit dhe Mbrojtjes sé¢ Mjedisit, ka
hartuar detyrat rojektuese, me té cilat éshté kérkuar ofertuesi, pérkatésisht kompania pér
hartimin e Planit zhvillimor komunal.

Fatima Alanja, pérfagésuese e kompanisé “Politeknika”, tha se firma joné, né
bashképunim me “Art-Dizajn”, si konzorcium, kemi hartuar Planin zhvillimor té
Prishtinés. “Politeknika” éshté njé firmé né Itali me rreth 200 tekniké ose té punésuar, qé
merret me projekte komplekse, dhe njé grup specialistésh qé jané mésuar té punojné
bashké. Ajo, né ményré elektronike, béri prezantimin e disa komponenteve kryesore té
kétij plani.

Torsen Lang, pérfagésues nga “Politeknika”, né pika té shkurtra prezantoi até qgé
parasheh plani lidhur me rregullimin e transportit publik né komuné.



Bujar Demjaha, pérfagésues i kompanisé projektuese “Art-Dizajn”, gjithashtu beéri
prezantimin e kétij plani, duke komentuar kryesisht pér zonat rurale.

Mustafé Krasniqi, né emér té GP té LDK-s¢, tha se e kemi shqyrtuar dhe analizuar kété
propozimvendim té Projektplanit zhvillimor komunal 2013-2022. Disa nga ne kemi marré
pjesé né debate dhe punétori, gé jané organizuar nga drejtoria pér kété projektplan. Né
hartimin e kétij plani kontribut t€ miré kané dhéné edhe anétarét e KPF-sé dhe shefat e
GP-ve. GP i LDK-sé vleréson punén e miré t&€ kompanive pérfituese pér hartimin e kétij
projektplani. Megjithaté, gjaté shqyrtimit té kétij plani, kemi vérejtur disa gabime né
shkrimin e toponimeve, emérimeve dhe gabime té tjera teknike. Ne kérkojmé qé né
draftin final, t& pérmirésohen té gjitha kéto, por edhe ato gé mund té dalin nga diskutimet
publike. Ne do ta pérkrahim dhe e votojmé.

Aziz Pacolli, né emér té GP t& AKR-sé, tha se edhe ne e kemi lexuar dhe analizuar, por ky
plan zhvillimor neve na duket qé éshté aq i pérgjithshém, sa lirisht mund té thuhet vetém
t'ia ndérrojmé emrin dhe lirisht mund ta pérdorin shumé qytete té tjera si né Kosové,
ashtu edhe jashté Kosovés. Né kété plan pérmenden disa gjéra, si p.sh. lidhja
hekurudhore, ku thuhet se do té aftésohet lidhja e vjetér, kur ne e dimé gé ajo duhet té
largohet nga gendra dhe té gitet né periferi. Kemi dhéné kryesisht vérejtje rreth fshatrave
té Gollakut, ku éshté njé pjesé rurale, e cila pérmendet vetém si turizém malor, ndérsa né
asnjé plan rregullues apo né asnjé plan zhvillimor nuk hyhet né detaje se si té studiohet
ajo pjesé, dhe né bazé té karakteristikave té fshatrave té jepet njé shembull se si duhet té
zhvillohet ajo pjesé atje. Uné kisha dashur gé né kété plan zhvillimor té mos shoh slajde,
apo skena té qyteteve té tjera, por té shoh se si duket Prishtina.

Vérejtje pati edhe né stafin punues té kétij projekti, ku nuk ka inxhinier té€ ngrohjes, kur e
dimé se Prishtina shpétimin e ngrohjes e sheh prej kogjenerimit nga termocentralet né
Obiliqgi, pra as nuk ka ekip i cili ka punuar, as nuk parashihet kétu se cka do té béhet apo
si do té béhet kogjenerimi i ngrohjes né Prishtiné. Me té gjitha vérejtjet, té cilat besoj se do
té jepen edhe nga qytetarét, ne pranojmé qé ky projektplan té shkojé né diskutim publik.
Shemsi Veseli, né emér té GP té PDK-sg, fillimisht i pérshéndeti pérfagésuesit e
kompanive projektuese dhe e vlerésoi gjithé punén dhe angazhimin qé e ka béré ky
konzorcium pér punén e deritashme. Sa i pérket kétij projektplani, tha se ky éshté njé
projektplan shumé voluminoz, por gé i mungojné edhe disa gjéra konkrete.

Ky projektplan zhvillimor komunal nuk pérmban, ose té them pjesérisht e pérmban
analizén e gjendjes ekzistuese me diagnostifikimin e problemeve reale, ku si rezultat i
késaj do té kemi alternativa jo té sakta dhe nuk do té arrihet zgjidhje e miré né planet e
mévonshme té zhvillimit urban dhe planeve rregulluese qé do té jené urbane. Nuk ka
pérgjigje lidhur me njé nga problemet mé té rénda, rreth ndértimeve té egra, nuk jepet
zgjidhja konkrete pragmatike e rrjetit primar té infrastrukturés teknike, té korridoreve té
tyre, uji, kanalizimi, energjia elektrike, PTT-ja, ngrohja etj. Flitet kryesisht pér standardet
¢faré duhet t'i keté, por nuk flitet pér specifikat cfaré i ka faktikisht kétu komuna e
Prishtinés, dhe cilat jané alternativat qé do té orientonin drejt pérmirésimit ose zgjidhjes
sé atyre mungesave dhe shqetésimeve qé i kané qytetarét e komunés sé Prishtinés. Nuk
ka té dhéna mbi numrin e nevojshém té objekteve arsimore me sipérfage sipas
lokacioneve, kur e dimé se né disa lagje nuk ka shkolla té mesme, si p.sh. lagjja “Kodra e



Trimave” dhe né kété plan nuk thuhet asnjé fjalé. Nuk ka asnjé tregues urban té kualitetit
jetésor pér gjendjen ekzistuese né raport me gjendjen e ardhshme. Né raport té
planifikuar, mungon modeli mbi politikat e menaxhimit té tokés ndértimore, mungon
analiza e kostos, gé éshté shumé e réndésishme e realizimit té planit zhvillimor komunal
etj. Nése flasim pér ndértimet e pakontrolluara, pashmangshém kané pasur ndikim né
mjedis dhe shéndetin publik, e né kété dokument nuk &éshté konstatuar gjendja né
hapésiré me kéto veprime. Po ashtu nuk éshté dhéné asnjé propozim se si té sanohen
hapésirat e caktuara me kéto veprime. Me géllimin mé té miré, né emér té GP, i dhamé
kéto sugjerime dhe rekomandime qé konzorciumi t'i keté parasysh, né ményré qé pas
debatit publik té inkorporohen né projektin final.

Astrit Hasani, né emér té GP té AAK-sé, tha se sa i pérket Planit zhvillimor komunal e
pérshéndes iniciativén qé té keté shtigje pér bigikleta, gjé qé éshté shumé e nevojshme,
duke pasur parasysh trafikun e ngjeshur né komunén toné. Do té duhej té parashiheshin
mé shumé fusha sportive né funksion té rinisé sé Prishtinés. Propozoj qé né ato vende ku
ka beton, si p.sh. rruga “B”, pastaj tek ura né lagjen “Lakérishta”, té vendosen lule, ashtu
si¢ praktikohet né shumé vende té Evropés.

Feti Mehdiu, né emér té GP té Partisé sé Drejtésisé, fillimisht e pérgézoi hartuesin e kétij
projekti pér zhvillimin e Prishtinés. Lidhur me kété tha se ka gjéra qé duhet né ndérkohé
té plotésohen dhe té analizohen, dhe té béhen edhe disa korrigjime tekstuale. U pajtua me
konstatimin se duhet té ngrihet cilésia né arsim dhe kjo mund té rritet né qofté se i
qasemi pak mé ndryshe arsimit, sepse sistemi arsimor &shté mjafté i ndérlikuar.

Te trashégimia kulturore, éshté konstatuar se Prishtina ka shumé pasuri, té identifikuara
dhe té paidentifikuara, pra presim gé té béhen hulumtime arkeologjike historike etj. Kété
trashégimi kulturore duhet ta ruajmé e mos té shkojmé mé me démtimin apo zhdukjen e
atyre objekteve gé i ka pasur Prishtina, si¢ kané gené shumé burime té ujit, shumé cezma
ose né démtimin e atyre objekteve apo me ndérrimin e destinimit té objekteve, si¢ éshté
Hamami i Prishtinés etj.

Né emér té GP té PD-s&, propozoi gé ish-gezma para ish-hotelit “Iliria”, e cila u zbulua si
njé burim i kulturés, si njé fragment i njé pjese té kaluar historike, edhe pse &éshté e
mbuluar, té zbulohet pérséri. Njéherésh sugjeroi qé me forca té pérgendruara, té
orientuara miré, té analizuara dhe me angazhimin edhe té ekspertéve té tjere, té
mundésohet edhe realizimi i projektit pér ngrohjen e qytetit. Sa i pérket pjesés rurale,
shprehu mendimin se ajo nuk &éshté trajtuar miré, andaj dhe nuk mund té zhvillohet si
duhet.

Té gjitha kéto vérejtje dhe sugjerime duhet té na shérbejné pér té nxjerré ndonjé mésim,
né ményré qé deri mé 2022 ta sjellim Prishtinén né njéfaré shkalle pak mé té miré té
cilésisé sé jetés sé qytetaréve té saj.

Aférdita Veliu, né emér té Lévizjes Vetévendosje (VV), tha se edhe grupi yné
parlamentar e ka analizuar kété projektplan dhe, si forcé politike, jemi té interesuar pér
zhvillimin dhe prosperitetin e kryeqytetit dhe miréqgenien e qytetarit té Prishtinés.
Megjithaté te ky plan qé na éshté prezantuar sot, ne kemi paré kornizat premtuese
zhvillimore, mirépo mendojmé se ky dokument éshté dashté té hartohej shumé mé herét,
sé paku para 8 vitesh, dhe jo pikérisht sot, i cili mé tepér na tingéllon si nj¢ dokument né



shérbim té fushatés. Sido gé té jeté, ne e pérkrahim kété projektplan dhe e pérshéndesim
punén e konzorciumit qé e kané béré pér hartimin e kétij projektplani, ndérsa pér
mangeésité qé i kemi vérejtur né kété dokument dhe vérejtjet tona, ne do t'i dorézojmé me
shkrim.

Kryesuesi tha se hartimi i kétij projektplani nuk &éshté pér fushaté, por éshté obligim
ligjor dhe ne e kemi pércjellé sakté miratimin e ligjeve né nivelin gendror dhe konform
tyre jemi duke vepruar.

Besa Rafuna, né emér té GP té LDD-s¢, tha se ne e vlerésojmé punén profesionale té
konzorciumit “Politeknika” dhe “Art-Dizajn”. Meqé ky projektplan do té shkojé né
diskutim publik, e pérkrahim, e pastaj me vérejtjet dhe sugjerimet e qytetaréve té na
kthehet pér votim versioni final.

Flamur Shala pérshéndeti konzorciumin nga kéto dy kompani, i cili e ka béré punén e tij
té madhe né hartimin e Planit zhvillimor pér kryeqytetin. Nése mendojmé se né kété plan
nuk kemi paraqitje té gjendjes aktuale, gabojmé, sepse pikérisht né ato faget e para té
planit jané té paraqitura kéto dhe absolutisht ne e kemi njé gjendje jashtézakonisht reale
né lidhje me gjendjen né Prishtiné.

Céshtja e dyté, éshté se ky plan ka dalé si njé politiké zhvillimore e Prishtinés, e
kryeqytetit, e Komunés, pra si njé politikébérje, pér té cilén ne duhet té marrim vendim.
Né kuadér té késaj komuna ka pércjellé té gjithé até procedim dhe né kuadér té ligjit éshté
duke u proceduar. Nése themi se jemi vonuar, ne jemi vonuar pér dicka mé shumé se ky
plan zhvillimor. Jemi vonuar duke mos e pasur Ligjin pér kryeqytetin, i cili po té ishte
tani ai ligj, sigurisht qé do té na shkonte pér shtati té gjithéve ta bé&jmé harmonizimin
edhe mé té madh té kétij plani.

Nése hyjmé né detaje té kétij plani, mendoj se éshté njé plan i strukturuar miré. Me
hartimin e Planit zhvillimor urban, mendoj se do té jeté mé materializues pér hapésirén,
por edhe planet rregulluese té cilat do té vijné né té ardhmen dhe do té zbatohen ose do té
hartohen mbi bazén e kétij plani.

Marré té gjitha kéto parasysh, bén qé Prishtina né 10 vitet e ardhshme t'i fitojé kornizat e
njé zhvillimi té miré prej njé kryeqyteti gé méton té jeté njé kryeqytet metropolitan.
Vizioni pér Prishtinén, vizioni kryeqytet i njé shteti té ri, kryeqytet i té rinjve dhe me njé
hapésiré cilésore, do t'i jepet vetém nga ne té gjithé sé bashku, pa menduar shumé né
zhvilluar.

Milazim Vitia, lidhur me kété plan béri dy vérejtje, pér té cilat tha se aty ku ceket se
kufizimi i Prishtinés, né peréndim kufizohet me Kamenicén (Dardanén), éshté gabim,
andaj duhet té jeté: “né lindje kufizohet me Kamenicén (Dardanen)”. Vérejtje edhe te
sistemi i pompimit té ujit, te emértimi se atje nuk éshté Shashkovc, por éshté Shajkovc.
Kur ishte fjala te ekspertét, mendoj se duhet té keté eksperté sa u pérket fushave té
ndryshme. Me qé éshté plan zhvillimor, né zonat rurale duhet té iu tregohet atje
fermeréve se cka mbillet, cka kultivohet né até pjesé atje. Meqé pjesa lindore dhe
verilindore e Prishtinés éshté kryesisht grup i vargmaleve rodope, atje ku éshté kryesisht
e pasur me xehe dhe ka miniera, si¢ éshté ajo e Artanés, me gé acidet qé dalin nga ajo
minieré e ndotin lumin, do t& duhej menduar pér riciklimin e ujit qé del nga ajo minieré.



Tefik Mehmeti tha se kjo éshté njé piké e réndésishme pér banorét e komunés sé
Prishtinés, ku Prishtina e ka njé specifiké té vecanté.

Né fillim té pérshkrimit jané dhéné arsyetimet e nevojshme dhe véshtirésité qé i ka hasur
kompania rreth shénimeve té numrit té€ banoréve, si dhe elementet tjera té nevojshme pér
pérgatitjen e kétij materiali.

Eshté filluar me pérshkrimin e gjendjes ekzistuese, ku duhet té kemi kujdes nganjéheré ka
edhe gabime gé duhet té pérmirésohen, si p.sh. pérshkrimi i objektit kulturor, thuhet
biblioteké universitare, duhet té jeté sé pari biblioteké kombétare, sepse éshté njé
institucion shumé i réndésishém i ¢do vendi. Gjithashtu thuhet rrjeti hekurudhor
ekzistues me Mal té Zi, gé faktikisht nuk ka Kosova rrjeté ekzistues hekurudhor me Mal
té Zi. Ka dhe disa vérejtje té tjera qé duhet pérmirésuar, ku jané disa tabela apo figura qé
véshtir mund té lexohen. Kérkoj qé herén tjetér kéto té jené té lexueshme, sepse éshté
véshtiré pér t'i definuar. Nganjéheré pérshkruhen disa gjéra apo kompetenca qé nuk i
pérkasin nivelit lokal, andaj duhet té analizohen miré dhe pérshkruhen se ¢ka éshté né
kompetencé té nivelit lokal. Meqé ky projektplan do té shkojé né diskutim publik, besoj se
gjaté kohés sa do té jeté né diskutim publik do ta analizojmé edhe mé shumé té gjithé dhe
do té kemi kohé gé vérejtjet t'i paragesim dhe t'i pérmirésojmé.

Sadri Ramabaja tha se po té ishte analizuar miré ky plan né mbledhjen e KPF-s¢&, nuk do
té duhej t'i jepej viza qé té na sillej késhtu si éshté sot, dhe duke pasur parasysh me njé
pjesé té léshimeve qé i potencoi edhe kolegu, ta zémé linja hekurudhore me Malin e Zi,
disa léshime elementare etj. Pér té respektuar kété kuvend, pér té na respektuar edhe
neve si anétaré té kétij kuvendi, propozoj gé té mos nxirret né diskutim publik, sepse i
mungon korrektura dhe redaktura profesionale. Me kéto ¢éshtje gé po i potencoj, dua ta
mbroj interesin, imazhin e Kuvendit dhe qytetit té Prishtinés. Mos t'u pércjellim
qytetaréve dokument késhtu si éshté, sepse ne si kuvendar do té dalim keq.

Kryesuesi tha se ky projektplan do té dalé né diskutim publik pas njé jave dhe do té jeté
né dispozicion pér dy muaj. Ka vérejtje né emértime, toponime etj., té cilat besoj se do té
pérmirésohen. KPF-ja e ka trajtuar tri heré dhe konsiderojmé se éshté trajtuar miré.

Njézéri u miratua Vendimi pér miratimin dhe lénien né dispozicion pér diskutim
publik té Projektplanit zhvillimoré komunal pér periudhén 2013 - 2022.

Pika e treté dhe e katért

Lidhur me Propozimvendimin pér dhénien e Qendrés Kulturore Rekreative né
Gérmi né shfrytézim té pérkohshém NPL “Sport Marketing” SHA né Prishtiné
dhe Propozimvendimin pér lejimin e mjeteve, ndérmarrjes publike lokale “Sport
Marketing” SHA né Prishtiné, Agim Salihu, shef i Zyrés ligjore, tha se NPL “Sport
- Marketing” ka kérkuar dhénien e Qendrés Kulturore Rekreative né Gérmi né
shfrytézim té pérkohshém. Qéllimi i shfrytézimit té pérkohshém té gendrés nga ana
e késaj ndérmarrjeje éshté funksionalizimi i Qendrés Kulturore Rekreative né Gérmi,
me qgéllim té zhvillimit té aktiviteteve t&€ edukimit, kulturés dhe rekreacionit.



Sa i pérket Propozimvendimit pér lejimin e mjeteve ndérmarrjes publike lokale,
“Sport - Marketing”, tha se kéto mjete jané té siguruara nga kategoria e
subvencioneve dhe transfereve dhe jepen me géllim té pérdorimit pér pajisje té
kuzhinés, interier pér restorant, mobile pér akomodim dhe fjetje.

Musli Meha, né emér té GP té LDK-sé, tha se ne e kemi analizuar dhe jemi pajtuar
qé kéto dy pika té miratohen, me géllim sa mé té miré dhe qé sa mé paré té
funksionalizohen dhe té shfrytézohet ky objekt shumé i réndésishém pér qytetarét e
Prishtinés me rrethiné. I japim pérkrahje dhénies sé késaj gendre né shfrytézim pér
dhjeté vjet dhe dhénien e mjeteve né vleré prej 100.000 €.

Aziz Pacolli, né emér té GP t¢ AKR-sé, tha se i pérkrahim propozimvendimet pér
dhénien e objektit né shfrytézim dhe pér lejimin e mjeteve financiare.

Besa Halimi - Zagragja, né emér té GP té PDK-s¢, tha se edhe ne jemi shumé té
kénaqur me iniciativén e funksionalizimit té qendrés rekreative, por kisha dashur qé
kétij Kuvendi edhe njé plan pune, pérmes té cilit do duhej ta shihnim misionin e saj
edukativ dhe kulturor, d.m.th. paraprakisht éshté njé kérkesé e tillé.

Sa i pérket lejimit té mjeteve, kérkojmé qé patjetér té pércillet nga Auditori i
Pérgjithshém, gé té na jepen té gjitha detajet, né ményré qé té shohim se si po
funksionon gjithcka.

Mejreme Berisha, né emér té GP té AAK-sé, shprehu mendimin se kéto dy
propozimvendime jané mjaft té réndésishme pér kryegendrén toné dhe jemi pér
miratimin e tyre.

Feti Mehdiu, né emér té GP té Partisé sé Drejtésisé, pérkrahu miratimin e té dy
kétyre akteve, por njé gjé qé e ka gené edhe mé herét, se dhénia né shfrytézim pér 10
vjet, né cofté se nuk e ndajmé né dy pjesé, mendoj se ka mé shumé mundési t&é
keqpérdoret, prandaj jemi té mendimit qé té jeté dhjeté vite, por me njé llogari né
krye té pesé viteve.

Sadri Ramabaja, né emér té Lévizjes Vetévendosje( VV), tha se meqé éshté
ndérmarrje publike dhe monitorohet nga Kuvendi i Komunés, do té duhej qé njé
pjesé e atyre pronave private, gé jané tjetérsuar né meényrén mé barbare té
mundshme gjaté viteve té fundit, t'i kthehen kétyre ndérmarrjeve publike. Ne e
kemi shqyrtuar, e mbéshtesim dhe e votojmé.

Besa Rafuna, né emér té GP té LDD-s¢, shprehu pérkrahje pér miratimin e kétij
propozimvendimi pér dhénien né shfrytézim té pérkohshém ndérmarrjes “Sport -
Marketing”, pér dhjeté vjet, né ményré qé té funksionalizohet Qendra Rekreative né
Gérmi, me géllim té avancimit pér zhvillimin e aktiviteteve té edukimit, kulturés,
sportit dhe rekreacionit. Njéherésh pérkrahim edhe lejimin e mjeteve financiare pér
kété ndérmarrje.

Liridon Restelica tha se e kemi shqyrtuar kété piké dhe jemi pajtuar qé kété gendér
ta marré né mbikéqyrje ndérmarrja publike, por a éshté analizuar se a ka té drejté
ndérmarrja qé kété objekt ta japé me qira te pala e treté? Nuk duhet lejuar qé ky
objekt t'i jepet palés sé treté.



Kryesuesi tha se ky objekt i jepet né menaxhim ndérmarrjes “Sport - Marketing”
dhe assesi nuk lejohet gé t'i jepet né shfrytézim me qgira palés sé treté.

Njézéri u miratuan Vendimi pér dhénien e Qendrés Kulturore Rekreative né
Gérmi né shfrytézim té pérkohshém NPL “Sport - Marketing” SHA né Prishtiné
dhe Vendimi pér lejimin e mjeteve NPL “Sport - Marketing” SH A né Prishtiné.

Pika e pesté

Lidhur me Raportin pér arkétimin, shpenzimet dhe investimet né periudhén 1
janar - 31 mars 2013, né pika té shkurtra informoi Xhelil Bekteshi, drejtor i
Drejtorisé sé Financave dhe Pronés, duke théné se ky éshté njé raport mbi arkétimin
dhe shpenzimet pér periudhén e paré té kétij viti, qé éshté bazuar né Ligjin pér
menaxhimin e financave publike dhe pérgjegjésive. Né raport e kemi pérfshiré
pjesén e paré té buxhetit, pjesémarrjen qé pérbéhet nga té hyrat vetanake dhe nga
grantet, nga granti i pérgjithshém, granti specifik pér arsim dhe granti specifik pér
shéndetési. Kéto té dhéna jané pasqyruar né ményré kronologjike né kété material.
Tefik Mehmeti né emér té GP té LDK-s¢, tha se ky raport na jep njé pasqyré mbi
rrjedhén e parasé si né té hyrat, ashtu edhe né shpenzimet. Vlerésojmé se ky éshté
njé raport i miré, i cili paraqet gjendjen ekzistuese, ku shihet se &shté né kuota
normale né afrime dhe tejkalime sipas situacioneve.

Dihet se Prishtina gjithheré ka té hyra vetanake shumé té mira, merr pjesé me rreth
40 % té té hyrave té pérgjithshme vetanake né nivel té Kosovés. Po té merret
parasysh kjo pérqgindje, atéheré edhe ndarja e buxhetit té pérgjithshém duhet té jeté
diku me kété pérqgindje. Lidhur me shpenzimet, e kemi cekur edhe mé paré se
tremujori i paré i ka specifikat e veta, sidomos tek investimet kapitale, andaj edhe
pérgindjet jané mé té uléta. Jané disa faktoré gqé ndikojné né arkétimin dhe né
investime, si¢ jané: alokimi i buxhetit, procedurat e tenderimit, afatet kohore, por
edhe pérkundér kétyre problemeve, mund té them se rrjedha e parasé né kété
tremujor éshté e miré né té gjitha drejtimet, andaj edhe grupi yné parlamentar e
pérkrah kété raport.

Aziz Pacolli, né emér té GP té AKR-sg, tha se ne e kemi analizuar kété material dhe
kemi ardhur né pérfundim se éshté njé lloj informate pér kété tremujor, mé tepér
rreth punés sé drejtorisé pérkatése.

Ndoshta njé vérejtje ose njé sqarim kisha kérkuar nga drejtori, ku né raport thuhet se
té hyrat nga gjobat né trafik 6.80 % realizimi, a thua do té planifikohen edhe kéto,
besoj qé gjoba nuk duhet té jeté me njé pérqindje té

planifikuar se sa parasheh pér t'i fituar.

Kryesuesi tha se té hyrat nga gjobat né trafik jané njé kategori qé éshté e pércaktuar
te té hyrat vetanake.

Shemsi Veseli, né emér té GP té PDK-s¢, shprehu mendimin se edhe pse alokimi i
mjeteve buxhetore éshté béré né fund té janarit, prapé se prapé jap njé dozé
skepticizmi se shanset pér t'u respektuar pasqyra e rrjedhés sé parasé gjithheré po



vihet né piképyetje, dhe kété duke pasur parasysh shpenzimet kaq té uléta prej 1.4%
, pra éshté njé indikator i performancés s¢ menaxhimit té dobét, pérkundér faktit se
mjetet kané ekzistuar. Ne nuk mund té japim njé opinion té sakté né bazé té raportit,
pér té ditur se sa éshté i kénagshém shpenzimi né mallra dhe shérbime.

Tek shpenzimet komunale, né bazé té raportit vérehet se jané né trend té miré té
shpenzimeve. Subvencionet, transferet, né bazé té raportit shihet se te nga kjo
kategori ekonomike jané shpenzuar 40% té planifikimit vetém pér tremujorin e paré,
dhe ky éshté njé indikator qé tregon se prapé kétu, megjithése éshté e kénagshme,
planifikimi nuk mund té jeté real karshi nevojave.

Shpenzimi i buxhetit pér 10%, tregon njé shpenzim tejet té ulét karshi planifikimit,
edhe pérkundér faktit se raporti tregon se alokimi i mjeteve éshté béré me vonesé
dhe kohés sé¢ papérshtatshme té dimrit, sic potencohet né raport. Nése pérqindja e
buxhetit té shpenzuar béhet né bazé té parametrave té planit, atéheré né bazé té
raportit mund té konstatoj se né tremujorin e fundit do té shohim se &éshté béré
tradité, né njé faré forme, gé shpenzimi, sidomos né investime kapitale, té béhet mbi
40%, gé tregon se nuk ka planifikim té miréfillté si duhet dhe menaxhim té parasé
publike.

Mejreme Berisha, né emér té GP té AAK-sé, tha se duhet qé ta kemi parasysh se
alokimi i buxhetit né tremujorin e paré po béhet né njé kohé krejt tjetér, né stinén e
dimrit, andaj edhe besoj qé té gjitha kéto shpenzime i kemi té parapara.

Njézéri u miratua Raporti pér arkétimin, shpenzimet dhe investimet né
periudhén 1 janar - 31 mars 2013.

Pika e gjashté

Lidhur me Propozimvendimin pér shpalljen e z. Lulzim Basha, Kryetar i Bashkisé
sé Tiranés, Qytetar nderi i Komunés sé Prishtinés, Kryesuesi fillimisht tha se e
pérkrahim propozimin e z. Mehdiu, gé té jeté “Qytetar nderi i Prishtinés”. Lulzim
Basha ka merita, sepse ky njeri nga viti 98 -99 ka punuar né Gjykatén pér Krime té
Luftés né Hagé dhe ka punuar né dosjen qé éshté béré pér arrestimin e Milosheviqit,
d.m.th. drejtpérdrejt né pjesén pér Kosové, si dhe ka ushtruar disa funksione té tjera
té réndésishme né periudhén 2000 - 2005 né Kosové et;j.

Sadri Ramabaja tha se edhe ne e kemi shqyrtuar kété propozimvendim dhe nuk na
rezulton se ka ndonjé merité té vecanté qé té shpallet Qytetar nderi. Ai éshté person,
i cili nj¢ kohé éshté ndjekur penalisht pér keqpérdorim té madh material né
projektin “Rrugén e kombit”, éshté pérfolur edhe né Gjykatén e Hagés se njé pjesé e
ushtaréve tané jané démtuar si rezultat i aktivitetit té tij etj., pra kéto jané arsye té
mjaftueshme qé té rezervohemi pér votim.

Lidhur me shqetésimin e ngritur nga z. Ramabaja, Kryesuesi dha sqarime shtesé.



Me shumicé votash, dy abstenime ( Sadri Ramabaja dhe Aférdita Veliu), u
miratua Vendimi pér shpalljen e z. Lulzim Basha, Kryetar i Bashkisé sé Tiranés,
Qytetar nderi i Prishtinés.

Pika e shtaté dhe e teté
Pyetje, pérgjigje dhe té ndryshme

Astrit Hasani, pyetje pér Drejtoriné e Infrastrukturés Lokale:

Pse nuk éshté rregulluar parkingu i veturave né lagjen “Dardania”, kur dihet qé
éshté pikésynim pér démtimin e veturave né Prishtiné? Kérkoj qé urgjentisht ky
parking té rregullohet.

Naime Osmani shprehu shgetésim rreth moskthimit té pérgjigjeve nga ana e
Drejtorisé sé Infrastrukturés Lokale, duke théné se tek pas tre muajve mé éshté
kthyer pérgjigje nga kjo drejtori, por nuk éshté cekur emri im gé e kam béré pyetje,
dhe njé pérgjigje jo ¢ mua nuk mé konvenon, por né njé¢ ményré mé ofendon mua
edhe qytetarét e fshatit Besi. Mua mé éshté kthyer pérgjigja “Sa i pérket kanalizimit
te familja Mexhuani, vitin e kaluar e kemi dérguar pér projektim dhe pasi &éshté
shpallur fituesi, ai nuk e ka nénshkruar kontratén dhe ka mbetur pa u pérfunduar
projekti, kurse me paramasé éshté e pa mundur njé kanalizim té rregullohet”. Po
ashtu edhe te Lagjja e Marolléve éshté kontest pronésor, gjé qé nuk ka konteste, kam
kérkuar gé té dalé njé grup i inxhinieréve edhe njéheré ta verifikoj rastin. Disa prej
nuk mé kthehen pérgjigjet, por prapé po ndiej pérgjegjési ndaj qytetaréve me i
pércjellé kérkesat e tyre.

Kam béré kérkesa pér trotuar, qé éshté rruga me shumé rrezige né fshatin Besi, po
ashtu edhe pérskaj magjistrales Prishtiné - Podujevé afér shkollés sé Besisé, brenda
fshatit Besi ndricim nuk ka, mbeturinat nuk mblidhen, po ashtu edhe nga genté
endacaké qytetarét jané té rrezikuar dhe shumé e shumé kérkesa té tjera, por kéto
kérkesa gé i ceka jané shumé me prioritet.

Kryesuesi tha se ato projekte do té realizohen kur té parashihen me buxhet.

Rexhep Mustafa tha se neve na u dha njé obligim pér njé informaté nga Trafiku
Urban, né pika té shkurtra dua t'ju njoftoj se pas komunikimit apo lajmérimit té asaj
informate né mjete té shtypit dhe né adresé té deputetéve. Kjo informaté nuk na
éshté drejtuar neve si aksionaré e as Bordit té ndérmarrjes. Mé 3 prill ne aksionarét
kemi biseduar me menaxhmentin, por edhe pérpara kemi biseduar me punétorét e
ndérmarrjes dhe asnjéheré kéto nuk jané cekur, ata thirren né menaxhmentin e
méparshém e mé pak né menaxhmentin e tanishém. Por, meqgenése éshté letér
anonime, pa adresé, ne kemi pritur qé do té dalé edhe ndonjé shkresé tjetér dhe do
té na lajmérohet edhe njeriu, dhe ne nuk kemi mundur té marrim asnjé informaté
tjetér, me pérjashtim té asaj shkrese. Si komision i aksionaréve ne nuk e kemi marr
parasysh até shkresé, megenése nuk na éshté adresuar neve dhe nuk éshté adresuar
né emér té ndérmarrjes.

Me rastin e shkresés kemi pas reagime shumé té médha nga kontraktorét qé jané
pérmendur me emér dhe nga ish-drejtori i méparshém, i cili ka shprehur déshirén,
nése ka nevojé, té vijé edhe para Kuvendit dhe té deklarojé rreth vértetésisé. Ne kété
¢éshtje e kemi mbyllur dhe e kemi 1éné jashté si té pa vlefshme.

Kryesuesi theksoi se edhe tek uné, por edhe te drejtori paraprak dhe operatorét
kané ardhur shkresa, pérmes sé cilave demantohen né pérgjithési shkrimet té cilat
jané dhe ku jané apostrofuar, pra ato kané gené vetém si informaté.

Sadri Ramabaja insistoi qé informata e Komisionit té aksionaréve té Trafikut Urban
té sillet me shkrim, pér shkak se aty ka mjaft elemente qé nesér mund t'i hyjné né
puné prokurorisé. Pérmenden 51 000 € dhe insistojmé gé té na sillet njé informaté
me shkrim rreth té gjitha atyre ¢éshtjeve té ngritura atje.

Ai parashtroi dy ¢éshtje:

1. Céshtja lidhur me zyrén e LDK-sé qé éshté ngritur para disa ditésh né
Ulpiané né kuadér té objektit t&é Bashkésisé Lokale. Dua qé té na jepet njé
shpjegim si éshté ¢éshtja. Né mjetet e informacionit e kemi lexuar, nuk e dimé
saktésisht se éshté apo nuk éshté kjo e vérteté, por do té ishte miré gé té
informohemi kétu.

2. Céshtja lidhur me mungesén e pérgjigjes ndaj kryetarit té Bashkésisé Lokale
té lagjes “Arbéria”, té cilén e kemi parashtruar tash e katér muaj. Nuk po
tregohet se me cfaré té drejte shfrytézohet nga njé shoqéri kulturore turke
objekti i Bashkésisé Lokale dhe nuk lejohet gé té kryhen aktivitetet e
Bashkésia Lokale.

Nuk mé éshté kthyer pérgjigje mua, por nuk iu éshté kthyer pérgjigje me shkrim as
atyre qé kané parashtruar pyetje mé paré, si¢ e obligon rregullorja. Kjo éshté hera e
treté qé e pérsérisé.

Kryesuesi tha se objekti ku éshté vendosur Dega e LDK-sé né Ulpiané, nuk &shté i
Bashkésisé Lokale, por éshté objekt i Ndérmarrjes Publike Banesore, me té cilén kam
lidhur kontraté edhe paguaj qira pér zyré. Uné jam kryetaré i asaj dege, dhe ai objekt
éshté marr me qira.

Aziz Pacolli béri vérejtje lidhur me mirémbajtjen e parkut Tauk-bahgce. Kanali né até
hapésiré kundérmon eré té réndé, andaj kérkojmé qé té pastrohen ato kanale.
Gijithashtu kérkojmé qé té ndérpritet rrjedhja e kanalizimeve té tjera qé derdhen né
até kanal.

Shemsi Veseli ngriti tri shqetésimet né vazhdim:

1. Te objekti nr. 1 i kompleksi banesor “Dielli”, né lagjen “Kodra e Diellit”, nga njé
qytetar i pandérgjegjshém éshté thyer shtylla e objektit, me géllim té vendosjes
brenda té njé makine pér pastrim kimik. Ende pa e marré lejen e ndértimit, té
shfrytézimit né té vértet, t& béhen aq ndryshime t& médha aty né objektin ku jemi ne
duke banuar, ky veprim vértet éshté shqetésues. Ndryshime ka edhe népér kulme,
d.m.th. kur kané filluar edhe tarraca té ndryshme dhe ¢éshtje té tjera.

2. Céshtje tjetér éshté edhe shqetésimi i qytetaréve té lagjes “Ulpiana” pér parkingun
me qira, atje te “Fellini”, ku pérflitet se Ndérmarrja Publike Banesore e menaxhon
kéteé parking dhe dikujt ia ka dhéné me gira. Mendoj se ky parking éshté pjesé

pérbérése dhe pércjellése e ndértesave. Duhet té jeté njé kujdes mé i shtuar, sepse ka
plot pjesé té qytetit té Prishtinés ku njerézit e pandérgjegjshém, pér pérfitimet e tyre
personale, kané uzurpuar, uzurpojné dhe mbajné né mbikéqyrjen e tyre parkingjet.
Konsideroj se ato jané pjesé pérbérése e infrastrukturés pércjellése té ndértesés dhe
éshté miré gé té hulumtohet kjo.

3. Céshtja tjetér, té cilén e kam potencuar disa heré, éshté edhe ¢éshtja e largimit té
kontejneréve te spitali “Rezonanca”, sa térhigen pak, kthehen pérséri afér dritares sé
njé qytetari, i cili edhe éshté i paralizuar. Kjo éshté e dhimbshme, andaj kérkoj
inspekcioni gé kété ta kené parasysh.

Céshtje tjetér éshté edhe njé informaté e marré nga qytetarét e lagjes “Dardania”, ku
dalja pér garazhet e banoréve SU7/5 éshté uzurpuar nga qytetarja Arta Nallbani.
Aty éshté adaptuar njé hapésiré banimi, ku bodrumi shndérrohet né banesé. Edhe
pas lajmérimit té rastit, ajo nuk e ka ndérpreré punén. Mosveprimi me kohé i
organeve gjegjése po krijon njé terren té dyshimté pér té menduar se jané té
korruptuar, prandaj éshté miré qé t& marrim masa, sepse éshté interesi i qytetaréve
gé té parandalohen kéta njeréz té pandérgjegjshém, té cilét né dém té interesit publik
pretendojné té pérfitojné né aspektin personal.

Lidhur me c¢éshtjen e ngritur nga z. Veseli, rreth parkingut né lagjen “Ulpiana”,
Kryesuesi dha sqarime té nevojshme.

Shaip Hajrizi, pyetje pér Drejtoriné e Infrastrukturés Lokale:

Qytetarét e lagjes “Kolovica”, gjegjésisht afér rrugés “Afrim Abazi”, tash e dy vite
kané béré kérkesé gé té intervenohet né kété rrugé, té paktén ajo té shtohet me
zhavorr.

Pyetja tjetér ka té béjé me rrugén Koliq - Dyz, ku qytetarét duan té diné saktésisht
kush e ka obligim ta shtrojé kété rrugé, Ministria e Infrastrukturés apo Komuna, né
gjatésiné prej gjashté kilometrash, qé lidhet me territorin e Podujevés.

Kryesuesi tha se rruga Koliq - Dyz éshté rrugé qé lidh dy komunat edhe nuk éshté
né kompetence té komunés, por éshté né kompetencé té Ministrisé.

Ka projekte té pérbashkéta qé jané béré, por ajo pjesé ka mbetur, prandaj nuk éshté
vetém e Komunés, sepse Komuna pa ndihmén e Ministrisé nuk mund ta kryejé até
puneé.

Mbledhja pérfundoi né orén 14:50.

Procesmbajtési Kryesuesi i Kuvendit
Zijadin Gashi Sami Hamiti, ecc.i dipl.

